
Intenziviranje saradnje aktuelne vlasti sa privrednim 
sektorom karakteristika je početka poslovne 2008. go-
dine 

 Značajnije aktivnosti na stvaranju uslova za uspostavljanje 
jedinstvenog ekonomskog prostora i, u skladu sa tim, intenziviran-
je saradnje aktuelne vlasti sa poslovnim sektorom, privrednicima i 
Komorom, kao njihovom asocijacijom, bar kada je Kanton Sarajevo 
u pitanju, karakteristika su početka poslovne 2008. godine u zajed-
ničkim nastojanjima da se za biznis stvore atraktivniji uslovi razvoja i 
rasta. 
 Prije svega, u 2008. godini se krenulo sa djelimično harmo-
niziranom regulativom, kada je u pitanju stopa poreza na dobit (u 
oba entiteta - 10%), intenzivirana je aktivnost inspekcijske kontro-
le u oblasti registrovanog broja nezaposlenih, usvojen je Zakon o 
novčanim podsticajima u primarnoj poljoprivrednoj proizvodnji u 
Kantonu Sarajevo, što je veoma progresivan korak koji je napravila 
kantonalna Vlada, usklađena je statistička obrada podataka vezano 
za industrijsku proizvodnju, a posebno prerađivačku industriju, sa 
evropskim standardima obrade u ovoj oblasti itd. Takođe su u 2008. 
nastavljene intenzivne aktivnosti u građevinarstvu, tako da je Kanton 
Sarajevo jedno veliko gradilište, što znači da je to prostor i poveća-
nog obima uposlenosti i značajnijih investicionih ulaganja.

Ugodniji ambijent za poslovnu aktivnost rezultirao je 
povećenjem dinamike u oblasti zapošljavanja.

 Po svim pokazateljima, poslije dužeg niza godina stalnog ras-
ta stope nezaposlenosti u Kantonu Sarajevo, a i šire, koja se kretala u 
rasponu 40-42%, početkom, tačnije za januar, tekuće godine, stopa 
nezaposlenosti u Kantonu Sarajevo je opala za 13% i iznosi 36,2%. 

Sarajevo - veliko gradilište

Aktuelna kretanja u privredi u prvom kvartalu 2008.

Opada stopa nezaposlenosti u KS
Za januar tekuće godine stopa nezaposlenosti u Kantonu Sarajevo je opala za 13% i iznosi 36,2%. 

Press-konferencija u Komori

Ministarstvo privrede Kantona Sarajevo i Privredna 
komora Kantona Sarajevo organizirali su 21. apri-
la 2008. godine zajedničku press-konferenciju po-
svećenu aktuelnim privrednim kretanjima u Kantonu 
Sarajevo. Abid Šarić, ministar privrede Kantona Sa-
rajevo, osvrnuo se na osnovne indikatore poslovanja 
privrede u prvom kvartalu 2008. godine, dok je Ke-
mal Grebo, predsjednik Privredne komore Kantona 
Sarajevo, dao kraći osvrt na ostvarivanje spoljnotr-
govinske razmjene KS. 

 Tako se broj zaposlenih radnika, sa 97.111 zapos-
lenih, koliko je bilo registrovano u januaru 2007. godine, 
popeo u januaru 2008. godine na 115.389 što je više za 19 
%. U isto vrijeme, zabilježen je pad broja registrovanih neza-
poslenih lica od 5%, gdje je, prema evidencijama općinskih 
biroa za zapošljavanje u Kantonu, registrovano 65.344 neza-
poslena lica.
 Intenzivnu dinamiku zapošljavanja, u odnosu na upo-
redni mjesec prethodne godine, zabilježila je trgovina, 66%. 
To je i razumljivo, s obzirom da je sarajevski region najveći po-
trošački centar sa prisutnom koncentracijom značajnih evrop-
skih i trgovačkih kompanija susjednih zemalja. Zanimljivo je, 
a i pozitivno, što se broj registrovane zaposlenosti u Kantonu 
Sarajevo povećao za značajnih 48% i u oblasti poljoprivrede, 
lova i šumarstva.  
 Kako bismo imali jasniju sliku ostvarenih trendova u 
oblasti zapošljavanja u Kantonu Sarajevo, prezentiran je gra-
fički prikaz rasta prosječne godišnje zaposlenosti u periodu 
2001-2007. godina. 

 Na bazi prethodnih podataka, stopa nezaposlenosti 
u Kantonu Sarajevo je iznosila 36,2% (u FBiH 46,3%) i niža 
je za 23 % nego u januaru 2007. godine, kada je iznosila 
41,5%. Za očekivati je realniju visinu stope nezaposlenosti po-
slije okončanja intenzivnije inspekcijske aktivnosti i započetog 
procesa registracije svih zaposlenih.   
 Proizvodnja i prodaja u šumarstvu Kantona Saraje-
vo bilježi sljedeće rezultate: proizvodnja sortimenata zadržala 
se na januarskom nivou prethodne godine (13.000 m³) i to 
čini 11,4% ukupne proizvodnje šumskih sortimenata Federa-
cije BiH, koja je ostvarila pad od 9% u odnosu na isti mjesec 
2007. Na drugoj strani, prodaja šumskih sortimenata je viša 
za 10% (11.000 m³) i predstavlja 11,6% prodaje u Federaci-
ji. 
 Promet u trgovini na malo je u prva dva mjeseca te-
kuće godine (sa PDV-om), ostvaren u iznosu od 360,2 miliona 
KM ili 37,1% više nego u uporednom periodu 2007. godine.
 Prihodi u turizmu, u posmatrana dva mjeseca 2008.
g, povećani su za 16,8% i iznose 4,1 milion KM. Broj turista,  
koji su u ovom periodu posjetili Kanton, iznosio je 18.742 
ili 3,4% više u čemu je 65% stranaca. Takođe, ostvareno je 
39.744 noćenja, ili 11,2% više gdje na noćenja stranih turista 
otpada 68%. 
 Prosječna neto-plaća po radniku je u Kantonu Sara-
jevo u januaru tekuće godine iznosila 887,10 KM što je 9,8% 
više nego u januaru 2007., a 24,9% više nego u Federaciji 
BiH (709,84 KM sa rastom od 11,9%). Kada je u pitanju vi-
sina plaća ostvarena u privredi, prednjači finansijsko posre-

dovanje (1.401,30 KM) te snabdijevanje energijom, gasom 
i vodom sa prosječnom neto-plaćom u januaru od 1.181,81 
KM što se može vidjeti iz sljedećeg grafikona: 

 Cijene industrijskih proizvoda u Federaciji BiH (poda-
tak za nivo Kantona nije objavljen) su imale intenzivan rast u 
periodu januar-mart tekuće godine koji je iznosio 4,2%. Ova 
inflatorna kretanja će, sigurno je, imati uticaja na efekte po-
slovanja u industriji.
 Međutim, industrijska proizvodnja u Kantonu Saraje-
vo je, u prva tri mjeseca tekuće godine, zabilježila pad.
 Iako ova negativna tendencija obeshrabruje i done-
kle anulira postignute pozitivne efekte u privredi Kantona Sa-
rajevo, koji su istaknuti, treba istaći da to nije neuobičajena 
pojava. Prvih mjeseci je obično rast industrijske proizvodnje, 
skromniji.
 Zabilježeni trend kretanja proizvodnje u Kantonu i Fe-
deraciji predstavljen je u grafikonu:

 Ipak, treba imati na umu i sljedeću veoma značajnu 
činjenicu. Od januara 2008. godine u primjeni je novi, evrop-
ski standard obrade podataka u načinu iskazivanja dinamike 
industrijske proizvodnje koji predstavlja realniju sliku njenog 
kretanja.
 Prema takvoj obradi podataka i izvještavanja, indexi 
industrijske proizvodnje po grupacijama, područjima i grana-
ma su preračunati na baznu, 2005. godinu po novim pon-
deracionim koeficijentima i novoj dodatnoj vrijednosti, a na 
osnovu godišnjeg istraživanja industrije (obrasci IND-21) za 
2005. godinu. 

Prema podacima Vanjskotrgovinske komore BiH, u periodu od 
1.1. do 31.3.2008. godine ostvareni su sljedeći rezultati:

Ukupna spoljnotrgovinska razmjena Kantona Saraje-
vo ostvarena je u iznosu od 1.072 miliona KM što je za 
22,37% više nego u istom periodu 2007. godine i što 
predstavlja skoro 1/3 ukupne spoljnotrgovinske razmje-
ne Federacije BiH (29,60%), odnosno 20,69 % spoljnot-
rgovinske razmjene BiH sa svijetom. Vodeći partneri u 
vanjskotrgovinskoj razmjeni Kantona Sarajevo i dalje su 
Hrvatska, Njemačka i Slovenija. 
Ukupan izvoz je veći za svega 1,21% i iznosi 183 mili-
ona KM, što predstavlja 16,35% izvoza FBiH, odnosno 
11,44% izvoza ostvarenog u BiH. 
Ukupan uvoz u prva tri mjeseca ove godine povećan je za 
čak 27,82% i iznosi 889 milion KM što je više od trećine 
uvoza Federacije BiH (35,52%) i 24,83% uvoza zemlje. 
Za razliku od izvoznih rezultata, Kanton Sarajevo je na 
vodećoj poziciji po ostvarenoj vrijednosti uvoza u odnosu 
na druge kantone u FBiH, za posmatrani period. 
Osvareni deficit iznosi 706 miliona KM što predstavlja 
povećanje za čak 37,09% u odnosu na isti period prošle 
godine i čini 51,01% ukupnog deficita Federacije BiH, 
odnosno 35,64% ostvarenog deficita BiH.
Stopa pokrivenosti uvoza izvozom je niska i iznosi svega 
20,57%, u FBiH 44,7%, a u BiH 44,7%. 

Izvoz po grupama proizvoda

Najveći izvoznici u 
Kantonu Sarajevo su: 
VOLKSWAGEN, JP ELEK-
TROPRIVREDA, STANDARD, 
UNIS PRETIS-NIS, SM BH, 
BOSNALIJEK, MELTAL d.o.o. 
Sarajevo, FOGS d.o.o., RO-
BOT  d.o.o., TELMA d.o.o. 
itd. Na ovih deset izvozni-
ka otpada preko 48,83% 
ukupno ostvarenog izvoza 
u ovom periodu.
 Najveći izvoznici 

•

•

•

•

•

privrede KS su iz općina Novo Sarajevo, Vogošća, Ilidža i Ili-
jaš. Za prva tri mjeseca ove godine privrednici općine Novog 
Sarajeva izvezli su robu u vrijednosti od 63 miliona KM ili 
34,43% od ukupno ostvarenog izvoza  Kantona  Sarajevo.

Uvoz po grupama proizvoda

Najveći uvoznici su: 
VOLKSWAGEN, ENERGO-
INVEST, PETROL BH-OIL 
CO, HOLDINA,  ORBICO,  
ENERGOPETROL, POD-
RAVKA, GORENJE CO-
MERCE d.o.o., LURA d.o.o. 
Ilidža itd. Na njih otpada 
preko 26,55 % od ukup-
no ostvarenog uvoza 
privrede u Kantonu Sara-
jevo za protekli period.
 I dalje najznačaj-
niju vanjsko-trgovinsku 

saradnju privreda Kantona Sarajevo ostvaruje sa partnerima 
iz EU (57%), zatim sa zemljama CEFTA sporazuma (35%) i sa 
ostalim zemljama (8%).
 Prezentirani podaci o izvozno-uvoznim aktivnostima 
privrede Kantona Sarajevo, za prva tri mjeseca 2008. godine 
govore da je i dalje prisutan značajan deficit u spoljnotrgovin-
skoj razmjeni privrede Kantona Sarajevo (706 miliona KM). 
 Ukoliko se ne nastavi trend povećanja proizvodnih 
aktivnosti, zaposlenosti i izvoza, ne mogu se očekivati značaj-
niji pomaci u ovom segmentu.
 Imajući u vidu da je Sarajevo najveći potrošački cen-
tar u Bosni i Hercegovini, nerealno bi bilo očekivati da se ova 
sumorna slika o izvozno-uvoznim tokovima brzo promijeni na-
bolje.
 Povećanje proizvodnje i izvoza u proteklom periodu 
su ohrabrujući pokazatelji i s pravom se očekuje da se ove 
pozitivne tendencije u Kantonu Sarajevo nastave i tokom ove 
godine.

mr.sc. Esad Ibišević

u milionima KM

BiH F BiH
Kanton 

Sarajevo
Republika

Srpska
Distrikt
Brčko

Ostali**

Ukupan izvoz 1.599 1.119 183 448 28 4
Ukupan uvoz 3.581 2.503 889 909 102 66
Obim ukupno 5.180 3.622 1.072 1.357 130 70
Saldo  -1.981 -1.384 - 706 - 461 -75 -62
Pokrivenost 44,7 % 44,7% 20,57 % 49,3% 26,9 % 6,4 %
Rast izvoza 15,25 % 13,25% 1,21 % 19,64% 46,89 %
Rast uvoza   26,01 %  21,98% 27,82 % 36,43% 61,02 %
Rast ukupnog obima spoljnotrgovinske razmjene                                   22,48 % 19,14% 22,37 % 30,39 % 57,80 %
 Porast stepena pokrivenosti - 8,54 % - 7,16 % -5,40 % -12,31 % - 8,78 %
**Razmjena za fizička lica, diplomatska predstavništva, međunarodne organizacije, Vijeće ministara

Ostvarivanje spoljnotrgovinske razmjene KS

U prva tri mjeseca 2008. izvoz veći 1,2%
Povećanje proizvodnje i izvoza u proteklom periodu su ohrabrujući pokazatelji i s pravom se očekuje da se ove pozitivne
tendencije u Kantonu Sarajevo nastave i tokom ove godine.

U strukturi pretežnog izvoza 
učestvuju:

Sektor %
Metalni sektor 61
Drvo i prerade od drveta 14
Mineralna goriva-elektr
energ.

13

Farmaceutska industrija 5
Prehrambena industrija 3
Oružje i municija 1
Odjeća i obuća 1
Optički instrumenti 1

U strukturi pretežnog uvoza 
učestvuju:

Sektor %
Metalni sektor 39
Nafta i naftni derivati 14
Farmaceutski proizvodi 4
Papir i karton, te
proizvodi od hartije

2

Plastične mase 3
Eterična ulja 2
Mlijeko i mliječni
proizvodi

2

Proizvodi za ishranu 2

 U Privrednoj komori Kantona Sarajevo održana je 
prezentacija studije Stanje, mogućnosti i opravdanost razvo-
ja proizvodnje, prerade i potrošnje voća u Kantonu Sarajevo.  
Prezentaciji su prisustvovali predstavnici državnih institucija, 
naučno-istraživačkih organizacija, privrednih subjekata i sa-
mostalni privrednici. Izradu studije finansijski su podržali Mi-
nistarstvo privrede KS, i općine Centar, Novi Grad i Ilijaš. U 
izradi studije učestvovali su istaknuti naučni i stručni radnici 
Poljoprivredno - prehrambenog fakulteta, Federalnog zavoda 
za poljoprivredu i Privredne komore Kantona Sarajevo. 
 Studija predstavlja nastavak aktivnosti Komore na 
razmatranju problematike razvoja poljoprivredne proizvodnje 
i izrade projekata iz sektora proizvodnje hrane u KS. Definiše 
i dokazuje opravdanost angažmana postojećih zemljišnih re-
sursa u KS za voćarsku proizvodnju i u potpunosti daje sliku o 
sadašnjem stanju i potencijalima postojećih resursa.
 S obzirom da je dugo vladalo mišljenje da u KS ne 
postoje uslovi za komercijalnu proizvodnju hrane, Komora je 
svojim angažmanom na izradi više studija iz ove oblasti, doka-
zala da se i na ovom području vrlo uspješno mogu proizvoditi 
mnogi poljoprivredni proizvodi koji pored domaćeg tržišta, 
nalaze plasman i na probirljivom tržištu EU. Ovo se pored 
ostalih poljoprivredno-prehrambenih proizvoda, odnosi i na 
proizvodnju i preradu nekih vrsta kontinentalnog voća. 
 Analizom postojeće proizvodnje utvrđeno je da se 
u Kantonu proizvede oko 8.300 t raznog voća. Procjenjuje 
se da se sa drugih područja BiH i drugih zemalja u Kanto-
nu Sarajevo uveze i potroši oko 18.000 t voća, što znači da 
ukupna potrošnja svježeg voća iznosi oko 26.300 t. Prosječna 
potrošnja svježeg voća iznosi 64 kg po stanovniku u KS, tako 
da se ukupni deficit kreće oko 18.000 t, odnosno procenat 
zadovoljenja u ovim proizvodima iznosi oko 31%. 
 Posebno poglavlje posvećeno je savremenim pravci-
ma razvoja proizvodnje voća, pri čemu pored povećanja povr-
šina pod voćem, treba težiti introdukciji modernih sorti koje su 
ekonomski najisplativije i zdravstveno najkvalitetnije, odnosno 
najproduktivnije i relativno otporne na bolesti i štetočine. Po-
sebno su obrađeni pomotehnika i agrotehnika, kao i berba, 
klasiranje, transport i skladištenje voća. Da bi se ti proizvodi 
mogli izvoziti u EU neophodno je zadovoljiti njihove standar-
de, kao što su Global Gap i HACCAP. Detaljno su obrađeni 
troškovi pripreme zemljišta, podizanja i održavanja zasada po 
vrstama i sortama do pune rodnosti, kao i troškovi podizanja 
sistema za navodnjavanja tipa ”kap po kap”.
 Studijom je predviđeno podizanje novih zasada naj-
većim dijelom kontinentalnih krošnjastih voćaka kao što su: 
jabuka, kruška, šljiva, višnja i trešnja, te jagodastog voća: ja-
gode, maline i kupine. U studiji su za svaku od navedenih 
kultura dati proračuni podizanja zasada i troškovi održavanja 
voćnjaka do perioda punog roda na nivou površine od 1 ha. 
 Projekcijom je predviđeno podizanja novih 1.500 ha 
pod voćem, time bi se sadašnje površine od 3.770 ha po-
većale na oko 5.300 ha pod ovim kulturama, što čini 15% 
od obradivih i 10% od ukupnih poljoprivrednih površina. Na 
planiranih 1.350 ha novih zasada krošnjastog voća moglo 
bi se zaposliti oko 800 lica. Ovome treba dodati još barem 
50% sezonske radne snage, što bi ukupno činilo oko 1.200 

lica. Na planiranih 150 ha zasada jagodastog voća moguće 
je zaposliti oko 460 lica. I kod ovih voćnih kultura treba raču-
nati na zapošljavanje sezonske radne snage u iznosu od 50%, 
odnosno 230 lica. Prema tome, podizanjem 1.500 ha novih 
zasada voćnjaka moglo bi se zaposliti 1.260 lica koji bi bili 
stalno zaposleni na farmama, i 630 lica kao sezonska radna 
snaga. 
 Značaj zasnivanja višegodišnjih zasada pod voćar-
skim kulturama i povećanje ovih površina je izuzetan, iz razlo-
ga što će BiH, a time na direktan način i KS, vrlo brzo, barem 
je za očekivati, stupiti u pregovore sa EU. U ovim pregovo-
rima vrlo je bitno kakvo je zatečeno stanje u svim oblastima 
poljoprivrede, pa time i u voćarstvu, jer upravo takvo stanje 
će biti osnova svih vrsta potpora i subvencija koje se stiču sa 
postajanjem članom EU.
 Predviđeno značajno povećanje površina pod voćem 
trebalo bi da prate odgovarajuće mjere Ministarstva privrede 
KS, ali se očekuju i značajni poticaji iz Federalnog ministarstva 
poljoprivrede, vodoprivrede i šumarstva, kao i određeni pod-
sticaji pojedinih općina.
 S obzirom da u Kantonu ne postoje značajniji objekti 
za smještaj i duže čuvanje svježeg i drugog voća, izuzev ne-
koliko klasičnih hladnjača skromnih kapaciteta, potrebno je 
izgraditi objekate za skladištenje, doradu i preradu voća. Time 
bi se postigao veći stepen ekonomičnosti voćarske proizvodn-
je, a proizvođači bi imali sigurnost da će proizvedene količine 
svježih, dorađenih, polufinalnih ili finalnih voćnih proizvoda 
kvalitetno čuvati i nuditi tržištu odgovarajućeg kvaliteta tokom 
cijele godine. 
 Na osnovu utvrđenih pokazatelja i predloženih rje-
šenja iz studije Stanje, mogućnosti i opravdanost razvoja pro-
izvodnje, prerade i potrošnje voća u KS proizlazi nekoliko za-
dataka, od kojih ističemo neke:

Podići nove zasade krošnjastog i jagodastog voća, za stolnu po-
trošnju i prerađivačke kapacitete, na 1.500 ha u periodu 2008 
– 2012. god. 
Razvijati proizvodnju voća na integralnim principima voćarstva, 
što podrazumjeva redukciju upotrebe i izbora pesticida bazi-
ranih na prognozama pojave bolesti i štetočina, poštivanje ka-
rence, sprečavanje stvaranja rezistentnosti, održavanje krošnje, 
ujednačeno đubrenje, zaštitu tla i vode, meteorološku stanicu, 
pravilno skladištenje itd.
Izgraditi rashladno-distributivni kapacitet, površine 5.300 m², 
za šta bi orijentaciona investiciona ulaganja iznosila oko 7 mil. 
KM (bez vrijednosti opremlj građevinskog zemljišta, unutrašnjeg 
transporta i opreme za pakovanje). Izgradnja ovog kapaciteta 
radi racionalnosti ulaganja mogla bi se realizovati u dvije faze.
Institucionalno jačanje i opremanje naučnih i stručnih organi-
zacija referentnim laboratorijama za provođenje analiza neop-
hodnih u proizvodnji i prometu voća, ali i drugih namirnica.

Za sve ove aktivnosti neophodna je podrška svih struktura u 
Kantonu, a posebno Ministarstva privrede KS, kroz odgovara-
juću finansijsku podršku, uz donošenje propisa, dokumenata 
i drugih akata neophodnih za razvoj primarne poljoprivredne 
proizvodnje.

Sulejman Selimović

•

•

•

•

Predstavljena studija 

Stanje, mogućnosti i opravdanost 
proizvodnje i prerade voća u KS

U Sarajevu su se 17. aprila sastali predstavnici deset kanto-
nalnih privrednih komora iz Federacije Bosne i Hercegovine 
koje su predvodili predsjednici komora kako bi razmotrili aktu-
elnu privrednu situaciju u Federaciji BiH. Dogovoren je niz no-
vih aktivnosti na unapređenju međusobne poslovne saradnje 
između članova komora s ciljem poboljšanja stanja privrede i 
stvaranja povoljnijeg poslovnog okruženja.
 Učesnici sastanka su bili Kemal Grebo, Ismet Pašalić, 
Perica Jurković, Šefkija Botonjić, mr. Irfan Mehičić, Vlado Žu-
parić, Amir Boloban, Jorgovan Begić i Hamzalija Mandžukić. 
 Komorski sistem Federacije BiH i dalje insistira na 
uvažavanju prijedloga poslovnog sektora FBiH za otklanjanje 
ključnih barijera u odvijanju biznisa. Ovi prijedlozi su davno 
upućeni nadležnim izvršnim i zakonodavnim organima svih 
nivoa, a tiču se osnovnih uslova privređivanja, državne admi-
nistracije i partnerstva. Na današnjem sastanku je zatraženo 
i intenzivnije uključivanje Privredne/Gospodarske komore Fe-
deracije Bosne i Hercegovine i Vanjskotrgovinske komore BiH 
u rješavanju ovih pitanja. 
 Kako je od usaglašavanja teksta Zakona o privrednim 
komorama u Federaciji Bosne i Hercegovine prošlo određe-
no vrijeme, a i Skupština Republike Srpske, je usvojila Nacrt 
zakona o privrednoj komori Republike Srpske ukazala se po-
treba za poboljšanjem teksta Zakona o privrednim komorama 
u FBiH. Sastanak je iskorišten da se i o ovoj temi obave kon-
sultativni razgovori.
 Mr. Irfan Mehičić je upoznao učesnike sastanka o pri-
stiglim primjedbama za poboljšanje teksta Zakona o privred-
nim komorama u FBiH. To se prvenstveno odnosi na jasnije 
definisanje ko su sve članovi komora, na koji način se vrši 
registracija članova, kako se vrši kontrola uplate članarine i 
sl.
 Izmjenu u tekstu zakona koja se odnosi na saradnju 
sa udruženjem poslodavaca obrazložio je gosp. Kemal Gre-

bo. S ciljem regulisanja nadležnosti i poboljšanja budućih od-
nosa sa udruženjima poslodavaca, gosp. Grebo je predložio 
da se u tekstu zakona o komorama u FBiH jasno naznači da 
su ovlašteni menadžeri članova komora članovi udruženja po-
slodavaca. Na ovaj način bi se dobilo zakonsko uporište po 
kojem bi udruženje poslodavaca imalo puni legitimitet, došlo 
bi do razgraničenja i podjele nadležnosti između udruženja 
poslodavaca i privrednih komora, a privredni subjekti ne bi 
plaćali dvostruku članarinu (komori i udruženju poslodavaca). 
Definisanjem statusa udruženja poslodavaca Zakonom o ko-
morama umnogome bi se riješili sadašnji nesporazumi i para-
lelizam u radu između komora i udruženja poslodavaca.
 Također, prisutni su se složili da je neophodno orga-
nizirati prezentaciju Zakona o privrednim komorama u FBiH, 
na kojoj će se analitički predstaviti komorski sistem, uz akce-
nat na značaj komorskog sistema u razvoju privrede i države 
i dokaze da komorski sistem nudi nova bolja rješenja i može 
besprijekorno funkcionisati. Na ovu prezentaciju pozvati pred-
stavnike poslaničkih klubova vladajućih stranaka i značajnije 
opozicije. 

Sastanak predsjednika kantonalnih privrednih komora 

Komore FBiH insistiraju na otklanjanju 
barijera u razvoju biznisa
Prijedlozi za unapređenje saradnje sa udruženjem poslodavaca.

Poziv za učešće u realizaciji projekta EU
Pozivamo Vas na saradnju u okviru realizacije dvogodišnjeg Projekta za koji je Delegacija Evropske komisije u Bosni i Her-
cegovini dodijelila Privrednoj komori Kantona Sarajevo grant-sredstva. 
 Projekat pod nazivom „Razvoj i unapređenje konkurentnosti malih i srednjih preduzeća na polju povećanja energet-
ske efikasnosti“ ima za cilj pružiti podršku sektoru MSP-a, doprinijeti regionalnom razvoju i razvoju politike okoliša i njene 
integracije u sektorsku politiku. Jačanje konkurentnosti MSP-a jedan je od glavnih dugoročnih ciljeva ekonomskih reformi i 
strategije integriranja Bosne i Hercegovine u EU. 
 Korisnici projekta su projektantske i građevinske kompanije, proizvođači građevinskog materijala, kao i kompanije 
koje se bave ostalim aktivnostima povezanim sa građevinskom industrijom (nazvali smo ih GP – KOMPANIJE).
 Pozivamo Vas da budete jedan od korisnika i da se aktivno uključite u realizaciju ovog projekta. Kroz uključivanje 
Vaše kompanije u baze podataka Centra, otvorit će Vam se mogućnost korištenja podataka iz baza, konsalting-usluga, 
učešća na seminarima i radionicama. 

Kontakt-telefoni za prijavu: 
033/250 123 i 250 122

Fax: 033/250 137 i 666 718
e-mail: cee@pksa.com.ba 

 Predstavnici IFC, Jacqueline Coolidge, glavna sav-
jetnica za investicijsku politiku i Goran Štefanić, šef Projekta u 

BiH, obavili su 23. aprila 2008. godine u Komori razgovor o 
istraživačkom projektu za potrebe Svjetske banke o temi „Kon-
kurentnost na lokalnom nivou“.
 Ispred Komore u razgovorima su učestvovali: Irfan 
Mehičić, potpredsjednik Komore, Mubera Kadrić, direktor 
CER i Esad Ibišević, direktor CEI.
 Težište Projekta odnosi se na istraživanje prepreka ili 
teškoća s kojima se susreću kompanije u BiH u procesu regis-
tracije firmi, izdavanja radnih dozvola, odobrenja i uvjerenja.
 S tom svrhom IFC je pripremio anonimni anketni upit-
nik kojim se garantuje stroga povjerljivost ispitanika.
 Zamoljeni smo da svojim članovima, koji u poseb-
nom postupku budu odabrani za istraživanje, preporučimo da 
se odazovu anketi, jer se istraživanje, prvenstveno, radi zbog 
toga kako bi se iznašla odgovarajuća rješenja za olakšavanje 
i unapređenje poslovanja privrednih subjekata.

Irfan Mehičić

 Slovenski institut za kvalitet i mjeriteljstvo (SIQ) i Pri-
vredna komora Kantona Sarajevo (PKKS) za bh. proizvođače 
hrane i pića, te predstavnike ugostiteljskih objekata organi-
zirali su sredinom aprila prezentaciju o temi “Sigurna hrana: 
ISO 22000:2005 i HACCP”.
 Kako je ocijenjeno, ovi standardi za pristup proizvod-
nji zdrave hrane u današnjem vremenu neophodni su iz više 
razloga, a prvenstveno zbog većeg povjerenja potrošača, te 
većih izvoznih mogućnosti, pogotovo kada se BiH priprema za 
ulazak u evroatlantske organizacije.
 “Imamo dosta kompanija u BiH koje su već uvele 
HACCP sistem kontrole sigurnosti hrane, a među njima su 
Klas, Sarajevska pivara, Sprind, Meggle i hotel Radon Plaza, 
međutim, to će morati da urade i drugi. HACCP sistem si-
gurnosti hrane zakonska je obaveza regulirana i Zakonom o 
hrani koji je već na snazi, ali je i jedan od preduvjeta za izvoz 

na tržište EU”, kazala je direktorica SIQ-a Jasna Mangafić-
Stambol.
 S obzirom na to da se u BiH uvozi mnogo hrane i iz 
raznih krajeva svijeta, prema riječima direktora PKKS-a Kema-
la Grebe, ovom edukacijom Komora želi ukazati privrednici-
ma da je do sada bilo dosta uvoza hrane koji su loše ili nikako 
kontrolirani.
 “Komora želi svoje članove upoznati o normama i 
standardima koje predviđa EU, ali isto tako želimo zaštititi i 
potrošače. Sistemi za sigurnost hrane su potrebni i iz razloga 
što stručnjaci konstantno otkrivaju nove rizike koji mogu utje-
cati na naše zdravlje”, kazao je Grebo.
 Na skupu zaključeno je da svi proizvođači pića i hra-
ne, a što se pokazalo dosadašnjom praksom, mogu postići 
bolje rezultate ako aktivnostima i resursima upravljaju kroz 
proces, odnosno ako primjenjuju međunarodno priznate 
standarde. 

Prezentacija u Komori 

Uspostaviti sistem kontrole sigurne hrane 

Projekat konkurentnosti 
na lokalnom nivou

teme seminara termin partner/predavač

Biološko pročišćavanje otpadnih voda 
bioaugmentacijom 8. maj

Partner: Biobase, Sarajevo. 
Predavači: Esada Nuhbegović, direktorica 
Biobase

 Međunarodni menadžment 9.  maj
Partner:  L&L English Learning Center, 
Mostar.  
Predavač: Dunja Alendar - Borić, direktori-
ca L&L ELC

Stvaranje timova i timski rad 12-13. maj Partner: Slapovi znanja, Lukavac. 
Predavač: Šemsudin Zaimović, trener NLP.

Organizaciona transformacija u 
životnom ciklusu preduzeća 14. maj 

Partner: Adizes Institut (Santa Barbara, 
USA) & Adizes Southeast Europe - ASEE, 
Novi Sad.

Osnove telemarketinga 14-15. maj
Partner: Anglo Adria poslovno savjetovan-
je, Hrvatska
Predavač: mr Mladen Jančić, direktor An-
glo Adria poslovno savjetovanje.

Seminar za kompanije iz oblasti 
ugostiteljstva i turizma 16. maj

Partner:  L&L English Learning Center, 
Mostar.  
Predavač: Dunja Alendar - Borić, direktor 
L&L ELC

Vještine pregovaranja 19-20. maj 
Partner: Aurantium, Zagreb, Hrvatska. 
Predavač: mr. Alan Ramić, direktor Auran-
tiuma.

Seminar u okviru projekta EURED iz
oblasti energetske efi kasnosti 26-28. maj

Upravljanje prodajnom teritorijom 21-22. maj 
Partner: Aurantium, Zagreb, Hrvatska. 
Predavač: mr. Alan Ramić, direktor Auran-
tiuma.

Reinženjering ljudskog resursa 29. maj 
Partner: TCC - Training, Consulting, Co-
aching, Sarajevo.
Predavači: Aida Dolić (direktorica TCC) & 
Nerka Jugo-Ahmić

Kako zapošljavati, obučavati i nagrađi-
vati zaposlene & stvaranje vođe men-
torstvom

30. maj Partner: AT Com, Banja Luka.

Pozivamo privrednike da prisustvuju ovim edukacijama!

Detaljne informacije možete dobiti na telefone Centra za edukaciju kadrova:
250-116, 250-107 ili na web-stranici Komore: www.pksa.com.ba

Edukacija za pravnike
 
Centar za edukaciju kadrova Privredne komore Kantona Sarajevo 
uspješno je realizovao dva seminara u aprilu 2008. godine.  Semi-
nar za pravnike održan je 21. aprila 2008. Partner je L&L English 
Learning Center, mostar.  Drugi seminar realiziran je 30. aprila u 
saradnji sa AT Com iz Banje Luke i bio je posveđen temi «Kako 
iskoristiti kreativnost vašeg menadžerskog tima & stvaranje pozitiv-
ne slike o sebi».

Najava 11 novih seminara za maj 2008. 

 Privrednu komoru Kantona Sa-
rajevo posjetila je 9. aprila 2008. godi-
ne delegacija Privredne komore Austrije 
- WIFI instituta za internacionalni know-
how transfer i edukacije. U delegaciji 
su bili dr. Rudolf Ružička, vođa tima za 
internacionalni know-how transfer (IKT), 
Erich Lifka regionalni menadžer u timu 
za internacionalni know-how transfer 
(IKT) i Astrid Pummer, trgovinska savjet-
nica Ambasade Republike Austrije u BiH.
 Cilj posjete je bila promocija edukacija koje izvodi 
WIFI u Bosni i Hercegovini kao i razgovori o mogućoj saradnji 
u oblasti školovanja radnika u BiH iz oblasti metaloprerađi-
vačke industrije i njihovog radnog angažmana u Austriji, po-
slije završene obuke.
 Komora sarađuje sa Privrednom komorom Austrije 
od 1996. godine i ova 2 partnera su do sada realizirala 52 
seminara sa 52 predavača iz Austrije – eksperta WIFI instituta. 
Na ovim edukacijama (kursevi i seminari) prisustvovalo je 369 
polaznika iz 282 kompanije. Osim educiranja, kursevi pruža-
ju mogućnost i poslovnih kontakata sa austrijskim firmama, 
jer grupa polaznika, poslije završetka kursa, odlazi u Austriju, 

gdje učestvuju na biznis-forumu (direktni kontakti sa austrij-
skim firmama). Obje komore aktivno sarađuju u pronalaženju 
partnera za poslovne razgovore na biznis-forumu.
 Predstavnici PK Austrije su izrazili zadovoljstvo do-
sadašnjom saradnjom sa Privrednom komorom KS i izrazili 
spremnost da ova dva partnera i dalje sarađuju.
 Nakon promocije, održan je sastanak na kome su 
učestvovali (osim pomenute delegacije) predstavnici Komore, 
JU Služba za zapošljavanje Kantona Sarajevo, Mašinskog fa-
kulteta Sarajevo - Laboratorija za zavarivanje i Metalurškog 
instituta »Kemal Kapetanović« Zenica.
 Privredna komora KS u pripremi ovog sastanka odr-
žala je nekoliko konsultativnih sastanaka sa Trgovinskim od-
jelom Ambasade Republike Austrije u BiH u vezi sa mogućom 

saradnjom u oblasti školovanja radnika iz oblasti metalno-
prerađivačke industrije i njihovog radnog angažmana u Aus-
triji poslije završetka školovanja u BiH.
 Austrija ime nedostatak radnika iz oblasti metalopre-
rađivačke industrije. Ako se ovi razgovori uspješno završe, je-
dan broj nezaposlenih radnika će dobiti zaposlenje u Austriji, 
a time će se smanjiti broj nezaposlenih lica sa evidencije JU 
Službe za zapošljavanje KS.
 Na kraju ovog sastanka zaključeno je da austrijski 
partner dostavi Komori konkretan prijedlog saradnje i da se, 
ako sve bude usaglašeno dalje ide u realizaciju ove ideje.

Faruk Podrug

Posjeta predstavnika WIFI instituta za internacionalni know-how transfer i edukacije

Intenzivna saradnja Komore i WIFI 
instituta iz Austrije 
Promovisani WIFI kursevi za Bosnu i Hercegovinu i razgovorano o mogućoj saradnji u oblasti školovanja radnika u BiH iz oblasti 
metaloprerađivačke industrije i njihovog radnog angažmana u Austriji.

Međunarodni opći sajam »Priština 2008«
 Privredna komora FBiH u saradnji sa Vanjskotrgovinskom komorom BiH i ove godine organizuje nastup bosansko-
hercegovačkih privrednika na Međunarodnom općem sajmu, od 3.6. do 6.6.2008. godine u Prištini – Industrijska zona u 
Prištini. 
 Organizator ovog međunarodnog sajma je Privredna komora Kosovo, u saradnji sa Ministarstvom trgovine i in-
dustrije Kosova.  Sajam je općeg karaktera i održava se na površini od oko 4000 m² i predstavlja najznačajniju privrednu 
manifestaciju na Kosovu. 
 Prošle godine na ovom sajmu Bosna i Hercegovina je imala vrlo uspješan nastup, te imajući u vidu najavljene inves-
ticijske zahvate na Kosovu, mišljenja smo da bi predstavljanje bosanskohercegovačke privrede bilo od obostrane koristi. 
 Za više informacija kontaktirati Šemsu Alimanović u PK FBiH, tel:033 220 760, e-mail: s.alimanovic@kfbih.com i 
Lejlu Sadiković, tel: 211 280, e-mail: l.sadikovic@kfbih.com. 

Belma Jahović

 Sredinom mjeseca aprila u prostorijama Komore 
održana je prezentacija Turističke organizacije Herceg-Novi o 
temi «Turistički potencijali i ponuda Herceg Novog». 
 Podignut 1382. godine, Herceg-Novi je grad u ko-
jem su se smjenjivale razne civilizacije, ostavljajući duboke 
tragove i čineći ga prostorom susretanja kultura, običaja i ide-
ja. Grad sa najviše prosječnom temperaturom na Jadranu i 
mediteranskom klimom predstavlja administrativni, privredni i 
kulturni centar općine, koja se prostire na površini od 235 km² 
i ima oko 39.000 stanovnika. 
 Njegovom današnjem izgledu pečat su dale različite 
civilizacije, počev od ranog bronzanog doba preko Ilira, Rim-
ske imperije, Vizantije, Turskog carstva, Mlečana, pa sve do 
Drugog svjetskog rata. 
 Pored historijsko-kulturnih vrijednosti Herceg-Novog 
prezentirani su i turistički potencijali, pri čemu je akcenat stavl-
jen na zdravstveni turizam, opći turizam, kongresni i sportski 
turizam. Grad ima izuzetno bogatu ponudu svih vrsta sm-
ještajnih kapaciteta, kao i o kulturne događaje koji prethode 
u narednom periodu. U maju se održavaju Male skale - dječiji 
festival zabavne muzike u Bijeloj. Juni je predviđen za Među-
narodni dječiji karneval i Dane muzike, dok se u julu održava 

čuvena muzička manifestacija zabavne muzike «Sunčane ska-
le». Period jula i avgusta predviđen je za Međunarodni sajam 
knjige «Trg od knjiga» i Hercegnovski filmski festival. 
 Cijeneći tradicionalno dobru saradnju i pobratimske 
odnose Sarajeva i Herceg-Novog, organizator je još jednom 
prisutne pozvao da u predstojećoj sezoni posjete Herceg- 
Novi.

Belma Jahović

 U glavnom gradu Crne Gore, Podgorici, 21. aprila 
2008. godine obilježeno je 80 godina djelovanja i rada Pri-
vredne komore CG kao najznačajnije institucije koja okuplja 
privrednike susjedne zemlje. Tim povodom delegacija Privred-
ne komore KS prisustvovala je svečanoj akademiji, na kojoj 
je prikazan film o Komori, uručena priznanja uz prigodna ob-
raćanja Velimira Mijuškovića, predsjednika Privredne komore 
Crne Gore i Mile Đukanovića, premijera Vlade Crne Gore.
 «Osamdeset godina djelovanja i rada Privredne ko-
more Crne Gore je potvrda dosljednih napora i vrijednog rada 
crnogorskih privrednika, te njihovih stalnih težnji za stvaranje 
boljih uslova za razvoj Crne Gore, koja je danas prepoznata 
kao dinamično rastuća ekonomija sa visokim prilivom stra-
nog kapitala. Zbog toga je i uloga privrednih komora izuzet-
no značajna posebno u trenucima pojačanog interesovanja 
stranih investitora za ova tržišta, o čemu treba da stalno vo-
dimo računa. Zato uloga i mjesto privrednih komora postaju 
sve značajniji i zahtjevniji na putu ka europskim integracijama  
zemalja iz regije“, istaknuo je premijer Vlade Crne Gore Milo 
Đukanović na svećanoj sjednici upriličenoj tim povodom u 
Narodnom pozorištu Crne Gore u Podgorici. 
 Na svečanoj akademiji, pored članova Vlade, dip-
lomatskog kora, partnera iz zemlje i svijeta, prisustvovali su i 
predstavnici privrednih komora susjednih zemalja, Eurocham-
bers, Asocijacije komora Balkana i dr. Iz BiH, pored naše dele-
gacije, akademiji su prisustvovali predstavnici Vanjskotrgovin-
ske Komore BiH, Privredne/Gospodarske komore Federacije 
BiH i Privredne komore RS-a.
 Narednog dana našu delegaciju primio je predsjed-

nik Privredne komore Crne Gore Velimir Mijušković. Tom pri-
likom predsjednik Privredne komore Crne Gore je istakao da 
je saradnja između privreda dvije susjedne zemlje, a u tom 
okviru i privrednih komora, veoma značajna i da bi trebala da 
se u narednom periodu unaprijedi i podigne na viši nivo. U 
sadašnjem trenutku, pripreme obje zemlje za ulazak u Europ-
sku uniju i zajedničko djelovanje kroz Sporazum CEFTA biće 
putokaz unapređenja ukupnih ekonomskih i drugih odnosa 
poslovnih partnera naših zemalja, a što je u obostranom inte-
resu. 
 Crna Gora je danas zemlja tržišne ekonomije, otvo-
renih granica, okrenuta budućnosti i spremna za saradnju na 
svim poljima, uključujući tu i spremnost crnogorskih privred-
nika da se brzo prilagođavaju svim modernim dešavanjima i 
poslovnim trendovima u svijetu. 

mr.sc. Esad Ibišević

Sarajlijama predstavljena 

Turistička ponuda Herceg-Novog

Posjeta Podgorici 

80 godina Privredne komore Crne Gore
Svečanoj akademiji prisustvovala delegacija Privredne komore Kantona Sarajevo. Razgovarano o međukomorskoj saradnji.

PREGLED SAJMOVA U ZEMLJI I SVIJETU
juni, juli, august 2008.

DRŽAVA SAJAM MJESTO VRIJEME 
ODRŽAVANJA

BOSNA
I 

HERCEGOVINA

2. MEĐUNARODNI DJEČIJI SAJAM – odjeća i 
obuća za djecu; školski pribor;dječija kozmetika; 
hrana; igračke

Sarajevo
www.skenderija.ba

5 - 9.6.

MEĐUNARODNI SAJAM NAMJEŠTAJA SAN
-  namještaj, oprema, mašine, alati, unutrašnja 
dekoracija

Banja Luka

www.banjalukafair.com
4 - 8.6.

SAJAM ŠLJIVE - 35. međunarodni sajam 
poljoprivrede i prehrambene industrije 

Gradačac
www.gradacackisajam.com.ba 20 - 24.8.

CRNA GORA

ART EXPO – 2. sajam umjetnina namijenjen 
umjetničkim galerijama,  samostalnim umjetnicima, 
antikvarima, kompanijama za opremu i pribor za 
umjetnike

Budva
www.adriafair.cg.yu

28.5.- 3.6.

HRVATSKA

ZDRAVLJE I LJEPOTA – aparati, oprema i pribor za 
kozmetičke salone

Zagreb
www.zv.hr 29.5. – 1.6.

SLAVONSKI BROD 2008 - Sajam obrtništva, 
poduzetništva i poljoprivrede – poljoprivredni 
proizvođači i trgovci opreme 

Slavonski Brod
www.sajam-brod.com 6 – 8.6

ITALIJA NOSE 2008- međunarodna konferencija o zaštiti, 
nadgledanju i kontroli zagađenja 

Rim
www.aidic.it/nose2008/ 6 - 8.7.

NJEMAČKA

SFT-ARCHITECTURE WORLD 08 – arhitekti 
svjetske reputacije predstavljaju arhitekturu 
budućnosti, materijale i inovacije

Münster/Minster
www.architectureworld.com 5 – 8.6.

AUTOMATICA 2008 – 3. međunarodni sajam 
inovacija i rješenja na polju automatike i robotike

Muenchen/Minhen
www.automatica-muenchen.de 10 - 13.6.

RUSIJA RPGC-RUSSIAN PETROLEUM GAS CONGRESS 
– sajam – ruska nafta & gas

Moskva
www.russianpetroleumcongress.

com
24 – 26.6.

SLOVENIJA HIDROENERGIA 2008 – međunarodna 
konferencija o malim hidroelektranama

Bled
www.esha.be 11 – 13.6.

SRBIJA PROMODENTIS – 5. izložba stomatološke opreme i 
naučno–stručni skup Promodentis - Novi Sad”

Novi Sad
www.nsfair.co.yu 5 – 7.6.

ŠPANIJA

INTIMA-MODA-BANO 2008
INTERMODA MADRID
IMAGENMODA
CIEN X CIEN 

sajmovi ženske 
odjeće, rublja, 
džinsa, sportske 
odjeće

Madrid
www.ifema.es 17 – 19.7.

TUNIS
TEXMED TUNISIA - sajam mašina za tekstilnu 
industriju, uključujući mašine za tkanje, predenje, 
pletenje

Tunis
www.texmed-tunisia.com 18 - 20.6.

TURSKA

DOOR FAIR TURKEY- 3. specijalizirani sajam 
vrata (drvena, metalna, automatska i elektronska 
oprema)

Istanbul
www.doorfair.com 5 - 8.6.

IZMIR INTERNATIONAL FAIR - IEF 2008- 
međunarodni opšti sajam 

Izmir
www.izfas.com.tr 22 – 31.8.

12. INTERNATIONAL ISTANBUL FASHION 
FAIR- muška, ženska i dječija odjeća, tekstil, 
kupaći kostimi, jeans

Istanbul
www.cnr-if.com 28 – 30.8.

Izbor sajmova pripremila Amira Višnjić, tel: 25 01 05, E-mail:amirav@pksa.com.ba
11

 Međunarodna promotivno-investicijska konferencija 
“Kanton Sarajevo 2008” održana je u Sarajevu od 21. do  23. 
aprila 2008. godine. Učesnici Konferencije bili su predstavni-
ci stranih i domaćih kompanija, istaknute osobe političkog i 
privrednog života BiH i predstavnici regija. U ova tri značajna 
dana Kanton Sarajevo je predstavljen kao potencijalna inves-
ticijska destinacija.
 Konferencija koja je imala za cilj prezentirati moguć-
nosti za investiranje i ukupni razvoj u Kantonu Sarajevo i na taj 
način potaknuti nove poslovne inicijative za zajedničku dobro-
bit potencijalnih investitora i građana Kantona Sarajevo, odr-
žana je u hotelu Radon Plaza u Sarajevu. Organizator je bila 
Vlada Kantona Sarajevo, a domaćin premijer Samir Silajdžić. 
 Rad Konferencije je tematski bio podijeljen u tri cje-
line. U uvodnom izlaganju premijer je naglasio da je veoma 
važno predstaviti mogućnosti za razvoj poslovanja i investiran-
ja u Kantonu, čime bi se ohrabrile nove poslovne inicijative, 
unaprijedili ekonomski odnosi sa zemljama regiona, obezbi-
jedila podrška strategiji razvoja domaćih i stranih ulaganja, 
te konačno stvorila atraktivna poslovna klima koja vodi una-
pređenju procesa pridruživanja Europskoj uniji. Učesnicima 
konferencije obratili su se: predsjedavajući Predsjedništva BiH 
dr. Haris Silajdžić; premijer Federacije BiH dr. Nedžad Branko-
vić; visoki predstavnik dr. Miroslav Lajčak, a predsjedavajući 
Skupštine KS dr. Denis Zvizdić je napravio osvrt na stratešku 
orijentaciju i pravce razvoja KS u regiji. Potencijale za investi-
ranje predstavio je direktor Agencije za promociju stranih ula-
ganja u BiH (FIPA) Haris Bašić, a o regionalnom ekonomskog 
razvoju u BiH, kao ključu za približavanje EU i iskustvima SER-
DA-e govorio je Šefkija Okerić. 
 U drugom, radnom dijelu Konferencije učesnicima 
su se obratili: šef delegacija Europske komisije u BiH Dimitris 
Kourkoulas, ambasadorica R. Slovenije Nataša Vodušek, am-
basador Kraljevine Saudijske Arabije Fahad bin A.M. Al Zeid, 
ambasador R. Mađarske Imre Varga i direktor vijeća stranih 
investitora Tie Sosnowski. Program javnih investicija u KS 
predstavila je Maida Fetahagić, pomoćnica direktora Zavoda 
za planiranje razvoja KS. 
 Najviše pažnje, kao što je bilo i za očekivati, izazva-
la je prezentacija razvojnih projekta KS. Ukupno 25 projek-
ta je bilo prezentirano, od čega 14 iz javnog sektora i 11 iz 
privatnog sektora. Projekti je prezentirala Dubravka Bošnjak, 
iz Privredne komore KS, a predstavnici institucija i kompanija 
koje su delegirale svoje projekte nakon prezentacije su kroz 

bilateralne razgovore dali dodatne informacije i podatke zain-
teresiranim stranim i domaćim investitorima. Predstavljene su 
i uspješne priče investitora: Širbegović grupa, Terme Čatež i 
Raiffaisen Bank dd BiH.     
 Radni dio Konferencije zaokružen je izlaganjem pred-
sjednika Privredne komore Kantona Sarajevo, Kemala Grebe. 
Sumirajući rad Konferencije, Grebo je naglasio da je ukup-
no 250 učesnika registrirano na Konferenciji, od čega znatan 
broj učesnika iz inostranstva, naročito iz zemalja u regionu. 
 Na Konferenciji su predstavljeni projekti javnog sekto-
ra koji su delegirani sa nivoa ministarstava i općina, te projekti 
privatnog sektora. Ukupna vrijednost prezentiranih projekata 
iznosi preko 250 miliona eura, od čega preko 220 miliona 
eura nose projekti javnog sektora, a preko 30 miliona eura 
projekti privatnog sektora. Za Konferenciju je pripremljena i 
brošura u kojoj su predstavljeni razvojni projekti KS. U brošuri 
su date osnovne informacije o projektu, ciljevima, financijs-
koj konstrukciji, te očekivanom tipu suradnje sa investitorima. 
Naglašena je potreba za razvojem javno privatnog partner-
stva. Realizacijom ovih projekata predviđa se 385 novozapos-
lenih u privatnom sektoru. 
 Najveći interes za ulaganja je do sada iskazan za in-
frastrukturni sektor, željeznice, sektor telekomunikacija, razvoj 
poslovanja nekretninama, projekte iz poljoprivrede, i reciklažu 
otpada.  
 Konferencija je okupila značajan broj potencijalnih 
investitora, sadašnjih i budućih poslovnih partnera i realno je 
očekivati u skoroj budućnosti, kada se sumiraju sve informa-
cije i stvori realna slika o mogućnostima i potencijalima Kan-
tona Sarajevo, da će doći do značajnih ulaganja ne samo u 
infra strukturni sektor i druge projekte Vlade i općina KS, kroz 
javno privatno partnerstvo, nego će se istovremeno povećati 
interes za zajednička ulaganja u privatnom sektoru,  što je ga-
rancija za dugoročnu ekonomsku suradnju i brže uključivanje 
Kantona Sarajevo u suvremene europske i svjetske ekonomske 
tokove.   
 Gospodin Grebo je naglasio da nastupi gostiju po-
sebno diplomatskih predstavnika ambasada prisutnih na ovoj 
konferenciji  u smislu dosadašnje podrške razvoju BiH i Kan-
tona Sarajevo kao i prijedloga za buduću suradnju, te nastup 
i obraćanje uspješnih privrednika, ohrabruju napore koje se 
čine u Kantonu Sarajevo kada je riječ o novim ulaganjima i 
efektima tih ulaganja. 
 Naravno i dalje za nadležne državne organe ostaje 

Promotivno-investicijska konferencija 
Kantona Sarajevo 2008

trajan zadatak da što prije uklone neke prepreke koje spre-
čavaju brži dotok investicija, a to se prije svega odnosi na 
harmonizaciju propisa na nivou BiH posebno kada je riječ 
o direktnim porezima, zatim doprinosima na plate i iz plata, 
izmjenama u carinskoj politici posebno u pojedinim poglavl-
jima carinskih tarifa, strategiji preostalog dijela privatizacije 
državnog kapitala, a posebno kada je riječ o infrastrukturnom 
sektoru, skraćivanju postupka dobivanja pojedinih odobrenja, 
suglasnosti i potvrda za otpočinjanje investicija i uopće otpo-
činjanje biznisa i u tom kontekstu registracije kompanija. 
 Na kraju je pozvao sve učesnike Konferencije da oz-
biljno razmotre ponuđene mogućnosti za investiranje kao i 
ponuđene projekte riječima: Ne nudimo vam prošlost, nego 
da podijelimo uspješnu budućnost!

Pripremila: Dubravka Bošnjak

J A V N I    S E K T O R
   
Ministarstvo privrede Kantona Sarajevo   

Višenamjenski vodoprivredni podsistem Crna rijeka  
(70.000.000�)
Kupovina – izgradnja hotela Igman  (7.500.000�)
Izgradnja vertikalnog transporta na planinama  
(1.500.000�)
Vještačko osniježenje skijaških staza i izgradn-
ja vertikalnog transporta na Igmanu i Bjelašnici 
(2.500.000�)

Ministarstvo prometa i komunikacija – 
Direkcija za puteve    

I transferzala   (33.000.000�)
XII transferzala   (20.000.000�)
Južna transferzala   (17.500.000�)
Javna podzemna garaža  ( 7.000.000�)

Grad Sarajevo    
Obnova trebevićke žičare ( 8.000.000�)

KJKP Vodovod i kanalizacija d.o.o. Sarajevo
Rekonstrukcija postrojenja za prečišćavanje otpadnih 
voda Butila (2.500.000�)

Općina Centar Sarajevo 
Hotel  (18.000.000�)
Garaža  (14.000.000�)
Bazen  ( 7.500.000�)

Općina Ilidža Sarajevo  
Jednoužetna kabinetska žičara Hrasnica-Igman 
(15.000.000�)

•

•
•

•

•
•
•
•

•

•

•
•
•

•

P R I V A T N I    S E K T O R

CENTROTRANS 
Izgradnja saobraćajno – poslovnog centra na         
autobusnoj stanici u Sarajevu (15.000.000�)

BROJLER 
Zlatno pile – Proizvodnja i prerada mesa peradi  
(7.000.000�)

IMZIT COMMERC 
Imzit pumpa, sportska dvorana, robna kuća 
(2.500.000�)

OPTICON INDUSTRY
Izdavaštvo stručne literature (125.000�)

STILL-A
Proizvodnja unikatnih, originalnih proizvoda i suveni-
ra (60.000�)
Proizvodnja ekološko-turističkog proizvoda – suvenir 
BiH (54.000�)

CH ELEKTROTEHNIK 
Proizvodnja električnih ormara od gume i PVC-a 
(50.000�) 

PRIVREDNA ŠTAMPA 
WEB izdavaštvo (50.000�)

EL TARIK OIL
Proizvodnja i distribucija prirodnih i mineralnih voda 
(7.500.000�)

OPĆINA ILIJAŠ   
Izgradnja rashladnih objekata tipa CA i ULO za skla-
dištenje jabučastih vrsta voćaka (jabuke i kruške) na 
području Ilijaša (550.000�)
Izgradnja farme mliječnih krava - MALEŠIĆANKA  
(500.000�)

Dubravka Bošnjak

•

•

•

•

•

•

•

•

•

•

•

RAZVOJNI PROJEKTI KANTONA SARAJEVO 2008 

 Evropska unija je ustanovila novi fond za pomoć 
zemljama Zapadnog Balkana i Turske od 2007. godine, koji 
u suštini predstavlja dio paketa spoljnih odnosa EU prema 
zemljama koje su kandidati i potencijalni kandidati za pristup 
u članstvo EU. Ovaj relativno novi instrument za pomoć stupio 
je na snagu 1. januara 2007. godine i njime je EU objedini-
lo cjelokupnu pomoć ovim zemljama u ovom jednom instru-
mentu (IPA fond). Uredbom koja je usvojena od Savjeta EU 
17. juna 2006. godine praktično su zamijenjeni svi dotadašnji 
instrumenti pomoći ovim zemljama (PHARE, ISPA, SAPARD, 
CARDS...) ovim novim instrumentom pomoći. EU je unifici-
rao regulativu pomoći za zemlje kandidate (Hrvatska, Turska 
i Makedonija) i potencijalne kandidate (Bosna i Hercegovina, 
Albanija, Crna Gora i Srbija).
 Pretpristupni instrument pomoći (IPA) je predviđen za 
termin od 2007. do 2013. godine.  IPA podržava ove zemlje 
u ispunjavanju pretpristupnih kriterija (političke, ekonomske i 
kriterije vezane za acquis za članstvo) putem izgradnje admi-
nistrativnih i sudskih kapaciteta i pripremi i upravljanju (prog-
ramiranje i implementaciju) pristupnih fondova EU (kohezioni 
fond, strukturni fond i Fond za ruralni razvoj).
 EU je ustanovio Sporazum o stabilizaciji i pridruživan-
ju (Stabilisation and Association Agreement) na osnovu kojeg 
reguliše odnose sa ovim zemljama u svim fazama poslova oko 
uključivanja u članstvo EU. 
 IPA čini 5 komponenti: Podrška tranziciji i instituci-
onalnoj izgradnji (ova komponenta obuhvata aktivnosti koje 
su povezane sa acquis communautaire (zakonodavstvo EU), 
sa izgradnjom administrativnih kapaciteta), Prekogranična sa-
radnja (ova komponenta je vezana za regionalnu i prekogra-
ničnu saradnju sa zemljama članicama te zemljama korisnica-
ma IPA, itd), regionalni razvoj, razvoj ljudskih resursa i ruralni 
razvoj. Zemlje potencijalni kandidati imaju pravo pristupa 
samo za prve dvije komponente, a zemlje kandidati svih pet 
komponenti. Kada BiH dobije status kandidata imaće pristup 
i u preostala tri fonda što u finansijskom smislu iznosi još do-
datnih 70 miliona eura. 
 Strateški dokument za IPA je višegodišnji indikativni 
planski dokument (Multi-annual Indicative Planning Docu-
ment - MIPD). MIPD obuhvata period od 3 godine uz obavezu 
godišnje revizije, na osnovu ovog dokumenta zemlje korisnice 
trebaju razraditi prioritete u programskim dokumentima. Ovaj 
posao u BiH u ime BiH vodi Direkcija za evropske integracije 
BiH (DEI). Prvi MIPD za BiH Evropska komisija je pripremila 
za period 2007-2009. MIPD se radi na osnovu višegodišnjeg 
indikativnog finansijskog okvira (Multi-annual Indicative Fi-
nancial Framework - MIFF). Ovaj dokument povezuje politički 
okvir u strategiji proširenja EU i procesa planiranja i izrade 

budžetskih alokacija EU, isključivo namijenjenih za podršku  
procesu proširenja.
 Nacionalni godišnji program obuhvata finansijski pri-
jedlog Evropske komisije pripremljen na osnovu dostavljenih 
idejnih projekata (Project Fiche) od BiH. BiH u okviru godišn-
jeg programiranja IPA 2008 - komponenta I treba da pripremi 
nacionalni program za 2008. godinu tj. projektne prijedloge 
u formi idejnih projekata. Direkcija za evropske integracije BiH 
je u ime BiH do sada, organizovala i vodila dva procesa go-
dišnjeg programiranja (CARDS 2006 i IPA 2007 – komponen-
ta I) . 
 Ključni principi za godišnje programiranje IPA 2008 
- komponenta I su: koherentnost sa politikama EU, koheren-
tnost sa potrebama i mogućnostima BiH (pomoć se koordinira 
sa potrebama utvrđenim u procesu stabilizacije i pridruživanja 
i strateškim dokumentima), vlasništvo (vlasništvo BiH nad pro-
gramiranjem), partnerstvo (uključenost zainteresiranih strana 
u procesu programiranja), naučene lekcije (primjene stečenih 
iskustava iz implementacije dosadašnjih programa), Ispunje-
nost preduslova (političkih i tehničkih), dodatnost (planiranje 
sufinansiranja od BiH za projekte), fokusiranje (na određene 
projektne oblasti), koordinacija (ostvarivanje sektorskog pri-
stupa) i transparentnost (predstavljanje javnosti rezultata pro-
cesa programiranja).

BiH je ustanovila ključne nosioce u procesu programiranja IPA 
2008:

Direkcija za evropske integracije BiH (DEI) je nadležna za 
sprovođenje procesa programiranja IPA 2008. U ovim ak-
tivnostima DEI aktivno sarađuje sa Delegacijom Evropske 
komisije i Evropskom komisijom, uz obavezu da izvještava 
Vijeće ministara BiH o planiranju i realizaciji IPA 2008, a 
također i donatore i civilno društvo u BiH;
Voditelji programa/projekata (SPO - Senior Programme 
Officer) se fokusiraju na definisanje i opravdanost pro-
jektnih ideja, razradu projektnih ideja kroz izradu logič-
ke matrice i kratki opis projekta, finalizaciju projektnog 
prijedloga kroz izradu idejnog projekta (Project Fiche) i 
koordinaciju na horizontalnom i vertikalnom nivou koja 
obezbjeđuje uključenost svih zainteresiranih strana za iz-
radu projektnog prijedloga;
Delegacija Evropske komisije učestvuje i nadgleda sve faze 
procesa programiranja i obezbjeđuje primjenu pravilnika 
Evropske komisije za programiranje IPA 2008, prosljeđuje 
finalne verzije projektnih prijedloga Evropskoj komisiji u 
Briselu i informiše Komitet za upravljanje programiranjem 
o prihvaćenim prijedlozima projekata i eventualnim modi-

fikacijama kojima se trebaju 
doraditi prijedlozi projekta.

•

•

•

Novi fondovi Evropske unije za zemlje Zapadnog balkana i Turske 

Instrument pretpristupne pomoći
Sa namjerom da članove Komore detaljnije upoznamo sa novim fondovima EU (koji su namijenjeni i BiH), dajemo osnovne infor-
macije o IPA fondu, organima koji provode i koordiniraju aktivnosti realizacije IPA u BiH. Od juna 2008. godina Komora  počinje 
sa realizacijom seminara s ciljem osposobljavanja zainteresiranih za korištenje sredstava IPA fonda i izradi projekta za EU.

MIFF za Bosni i Hercegovinu za period 2009. - 
2001. iznosi ( iznosi u mil. eura)

2007 2008 2009 2010 2011

I - Institucionalna izgradnja i tranziciona podrška 
58,13 69,85 83,89 100,68     102,68

II - Prekogranična saradnja 3,96 4,94      5,20     5,31        5,41

Ustanovljena su i ključna tijela u procesu programiranja IPA 
2008:

Komitet za upravljanje programiranjem (PMC – Program-
ming Management Committee), koji odobrava plan prog-
ramiranja IPA 2008, vrši nadzor nad provedbom procesa 
programiranja IPA 2008. u skladu sa odobrenim planom, 
arbitrira u procesu programiranja kod neusaglašenih sta-
vova u Komitetu za programiranje višekorisničkih proje-
kata, finalno odobrava projektne prijedloge i cjelokupni 
paket projektnih prijedloga za predaju Evropskoj komisiji 
u Briselu....;
Komitet za programiranje višekorisničkih projekata (MBPC 
– Multi Beneficiary Programmming Committee) zajednički 
planira, dizajnira i implementira procese programiranja 
za određene prioritetne oblasti, obezbjeđuje kvalitete vi-
šekorisničkog prijedloga projekata, planira i implementira 
radionice, izvještava Komitet za upravljanje programiran-
jem o planiranju i pripremi sektorskih prijedloga projeka-
ta....,
Komitet za projektno programiranje (PPC - Project Prog-
ramming Committee) planira, dizajnira i implementira 
proces programiranja za pojedinačne projektne prijed-
loge, obezbjeđuje njihov kvalitet, planira i implementira 
radionice i izvještava Komitet za upravljanje programi-
ranjem o planiranju i pripremi pojedinačnih prijedloga 
projekata, kao i njihovu prezentaciju Delegaciji Evropske 
komisije i Evropskoj komisiji.

 Direkcija za evropske integracije i voditelji programa/
projekata obavljaju, u procesu implementacija IPA 2008, slo-
žene i od važnosti za BiH zadatke i obaveze: analiza potreba 
zemlje, njihova usporedba sa dokumentima EU i domaćim 
strateškim dokumentima, identifikacija prioriteta unutar potre-
ba.

Koje su konkretne aktivnosti u procesu godišnjeg 
programiranja za BiH IPA 2008 – komponenta I ?

 Krajem decembra 2007. godine DEI i Delegacija 
Evropske komisije su se usaglasili o okvirnom planu za pro-
gramiranje pomoći IPA 2008, koji se sastoji iz dvije glavne 
faze:

FAZA 1:
Informacija Vijeću ministara BiH o procesu programiranja IPA 
2008, poziv za podnošenje projektnih ideja za IPA 2008, nji-
hova identifikacija i elaboracija (od institucija), dostavljanje 
Logičkih matrica i kratkog opisa projekata (u formi nacrta) 
na engleskom jeziku Delegaciji EK, ocjena projektnih ideja, 
sastanci sa voditeljima programa/projekata, predstavljanje 
procesa programiranja pomoći IPA 2008, obuka za voditelje 
programa/projekata o temi izrade logičke matrice, organizo-
vanje radionica...
 Sve ove aktivnosti treba da se završe do 7. marta 
2008.

FAZA 2:
Povratne informacije institucijama u vezi s ocjenom elabori-
ranih projektnih ideja, konsolidacija liste projektnih ideja i iz-
rada nacrta idejnih projekata i njihovo ocjenjivanje, dostava 
finalnog nacrta idejnih projekata Vijeću ministara BiH radi 
usaglašavanja i na kraju dostavljanje finalnog nacrta idejnih 
projekata Evropskoj komisiji na formalno odobrenje.
 Novina u finansiranju programa IPA je tzv. sufinansri-

•

•

•

canje od korisnika pomoći do 25 % iznosa vrijednosti projekta. 
U 2007. godini BiH je bila izuzeta od obaveze sufinansiranja 
za IPA 2007.
 BiH je iz Brisela do sada nekoliko puta nuđeno da 
postane korisnik jednog od najvećih fondova koji ima budžet 
od 50,5 milijardi eura za sedam godina. To je program FP7 
koji pomaže razvoj nauke i istraživanja. Po budžetu ovog fonda 
jasno se vidi kolika su za zemlje u sastavu EU važna istraživan-
ja i razvoj nauke. Apsurdno je da BiH nije korisnik ovog fonda 
obzirom na činjenicu da ne možemo izdvajati ni minimalna 
sredstva za razvoj nauke i istraživanja. Evropski komesar za 
nauku i obrazovanje Janez Potočnik nedavno je posjetio BiH i 
prilikom razgovora sa bh. zvaničnicima upozorio i pledirao da 
BiH počne da koristi sredstva iz ovog fonda na način kako je 
to propisano aktima EU. EU je čak ponudio da plati i dio ko-
tizacije za korištenje ovog fonda, tako da bi BiH za korištenje 
ovog fonda trebala da plati 700 do 800 hiljada eura, što nije 
velika suma s obzirom na visinu sredstava koja su planirana 
ovim fondom.
 Još su dva programa interesantna za BiH i očekuje se 
da bi BiH mogla uskoro koristiti sredstva iz ovih fondova. Riječ 
je o fondu koji nudi finansiranje izrade projektne dokumen-
tacije za velike infrastrukturne projekte regionalnog značaja 
(međudržavne ceste, željeznice i sl.). Uz ovo se veže i poseban 
projekt finansiranja kompletne realizacije infrastrukturnih pla-
nova o općinama. Također, postoji još jedna primamljiv fond: 
Okvirni program za konkurentnost i inovacije (CIP) koji ima 
budžet 3,5 milijardi eura, a nijedna država nema maksimalnu 
kvotu koju može iskoristiti. S obzirom da u BiH postoje veoma 
dobri inovatori koji su do sada pobrali mnoga međunarod-
na priznanja i nagrade, ne treba naglašavati šta bi to značilo 
da počnemo koristiti ova sredstva za inovacije, također i za 
konkurentnost jer se BIH nalazi na začelju zemalja u pogledu 
konkurentnosti.
 Privredna komora Kantona Sarajevo će od juna 
2008. godine početi sa stručnim edukacijama (serija trodne-
vnih seminara) za članice Komore i druge organizacije o IPA 
fondu, a također će u okviru ovog seminara osposobljavati 
sve zainteresovane da nauče kako se rade projekti za EU (od 
aplikacije od evaluacije). 
 Sve informacije o ovim edukacijama (termin semina-
ra, partneri sa kojima realizujemo seminar, predavači, prog-
ram seminara, visina kotizacije, itd), možete uskoro dobiti na 
web-strani Komore: www.pksa.com.ba u rubrici Najave i pozi-
vi. 
 Nadamo se da smo ovim člankom uspjeli da vas na 
direktan način (ukratko) informišemo o fondu EU koji je uglav-
nom zamijenio više fondova iz proteklih godina, da ste dobili 
informacije o procedurama kako će se implementirati IPA fond, 
o visini sredstava IPA fonda i koje organizacije će biti odgovor-
ne za implementaciju IPA fonda.

Faruk Podrug

Napomena: U članku su djelimično korištene informacije
Direkcije za evropske integracije BiH i Evropske komisije

Finansijska kriza

 Prema prognozama Međunarodnog monetarnog 
fonda - MMF (International Monetary Fund) prognoze za sv-
jetsku privredu nisu dobre, a rizik širenja krize (koja je prvo 
izbila u Americi) na finansijskim tržištima je veoma moguć, 
ustvari, već se osjećaju prvi nagovještaji te krize i u drugim 
dijelovima svijeta. Zvaničnici MMF na nedavnoj konferenciji u 
Parizu izvijestili su svjetsku javnost o evidentnoj finansijskoj kri-
zi i mjerama koje MMF čini da ojača likvidnost i druge mjere 
ozdravljenja finansijskih tokova u svijetu.
 Zvaničnici MMF su pozitivno ocijenili mjere koje je 
poduzela Centralna američka banka FED, usmjerene ka ja-
čanju likvidnosti. FED-s se pridružila i Evropska centralna ban-
ka (ECB). FED je nedavno snizio diskontnu kamatnu stopu u 
Americi na 3,25 posto. Jedan od razloga generiranja krize je 
neprimjeren monetarni sistem, koji je smješten između ekstre-
ma koje s jedne strane čini jaki euro, a slabi kineski juan i 
japanski jen, s druge strane. Dolar je tu negdje između. 
 Krizom je uzdrman i moćni Wall Street u New York, 
gdje su vodeće američke banke Citygroup, Merrill Lynch i Wa-
chovia najavile otpuštanje (usljed finansijske krize) čak 12.400 
zaposlenika, a tendencija broja otkaza u finansijskoj industriji 
najvjerovatnije će i dalje rasti zbog kreditne krize i slabljen-
ja američke privrede. U posljednja 3 mjeseca ove godine u 
američkom finansijskom sektoru broj zaposlenih je smanjen za 
36.000 (prema podacima konsultantskih kompanija Challen-
ger i Gray & Christmas). 
 Finansijske institucije u svijetu dosad su izvijestile o 
200 milijardi dolara otpisanih dugovanja zvog kreditne kri-
ze (koja je naročito izazvana krizom na tržištu nekretnina u 
SAD-u). Jedan od doajena na svjetskom finansijskom tržištu, 
milijarder George Soros (koji je zaradio bogatstvo ulaganjima 
na svjetskim finansijskim tržištima) procijenio je da će gubici 
finansijskih institucija u svijetu premašiti 1.000 milijardi dolara 
zbog krize na tržištu hipotekarnih kredita. Otkazi u finansijskoj 
industriji najviše će pogoditi New York jer je sudbina ovog gra-
da čvrsto povezana sa finansijskim zbivanjima na Wall Streetu. 
Ova kriza generira i krize u drugim sektorima: otpuštanjem 
dobro plaćenih bankara i dilera, kriza će sigurno biti izazva-
na i u sektoru nekretnina, gdje će doći do turbulencije cijena 
nekretnina, pa do uslužnog sektora.
 Ipak, u posljednjih mjesec stručnjaci MMF procjenju-
ju da dolazi do blagog smirenja krize. Zajedničkim naporima 
važnijih finansijskih institucija u svijetu, (prema riječima Žaime 
Karuama, direktora odsjeka za tržište novca i kapitala MMF) 
došlo je do formiranja tampona kapitala.
 Finansijska kriza (uz krizu u nekim drugim sektorima) 
veoma je uzdrmala privredu SAD-a, čak su i visoki zvaničnici 
ove zemlje (Čejni) priznali da se SAD suočavaju sa usporenim 
privrednim rastom, ali da će se, zahvaljujući mjerama Minis-
tarstva finansija SAD-a i Uprave federalnih rezervi, eliminisati 
posljedice potresa na finansijskom planu, kao i na kreditnom 
i stambenom tržištu. 
 Kriza se negativno odrazila i na finansijske tokove i 

u Evropi. Prvi negativni pokazatelj je bio suočavanje sa ni-
žom stopom ekonomskog rasta zbog poremećaja na svjet-
skom finansijskom tržištu. Iako je posljednjih nekoliko godina 
ekonomija jednog dijela evropskih zemalja bilježila veći pri-
vredni rast, evidentno je da će se finansijska kriza odraziti i 
na privrednih rast u nekim od ovih zemalja. Izvještaj MMF-a 
„Regionalni ekonomski izgledi za Evropu“ (koji je objavljen u 
aprilu 2008) navodi sve rizike i preporučuje mjere i politiku. 
Preporučuje ovim zemljama da, ako je moguće i dalje zadrže 
unapređenje produktivnosti i povećanje kapitala kao sigurne 
mjere za eliminisanje krize. 

Energetska i prehrambena kriza

 Stalni rast cijena nafte u posljednje vrijeme najveći je 
od 70-tih godina do sada. 
 Sektor energetike je u bliskoj vezi sa finansijama. Nije 
samo finansijska kriza uzdrmala najmoćniji finansijski centar 
na svijetu – Wall Street. Njega je uzdrmala i energetska kriza 
sa rekordnom cijenom nafte. Prvi vidljivi znak je bio pad cijena 
dionica. Ulagače je najviše zabrinula nova rekordna cijena 
barela nafte od oko 120 dolara. To je izazvalo enorman pad 
dionica avionskih kompanija (najveći pad dionica bio je kod 
aviokompanije United Airlines, za čak 36 %). Cijene u trgo-
vačkom sektoru su pale za 2,2 %. Ipak velike multinacionalne 
kompanije smanjenje prihoda s američkog tržišta nadoknađu-
ju prihodima iz inozemstva, tako da nemultinacionalne kom-
panije energetska kriza najviše pogađa. 
 Na rekordan rast cijena nafte utiče i snažan rast po-
tražnje na tržištima koja se formiraju, poput Kine (drugog naj-
većeg svjetskog potrošača energenata). Slabi dolar također 
je odigrao ulogu u poticanju rasta cijena roba denominiranih 
u dolarima poput nafte. Ovu situaciju dodatno su uzdrmale 
vijesti da bi se ove godine mogla smanjiti proizvodnja nafte u 
Rusiji (najvećem proizvođaču nafte izvan OPEC-a) te moguć-
nost pada nigerijske proizvodnje zbog nedostatnih ulaganja. 
Cijene nafte rastu i zbog izbijanja štrajkova u rafinerijama u 
svijetu. Dva štrajka su naročito uticala na rast cijena nafte. U 
škotskoj rafineriji u Grendžmauntu i na naftnim postrojenjima 

Svjetska finansijska, energetska i 
prehrambena kriza
Svijet u posljednjih nekoliko decenija, na globalnom planu, nije doživio veću krizu u oblasti finansija, 
energetike i prehrane nego što se to sada dešava.

Exxon-Mobila u Nigeriji, jer su ovi štrajkovi, uz neke druge, 
prouzrokovali neredovnost isporuke nafte. Koliko su povezana 
kretanja na berzama, zbog krize u prvom kvartalu ove godi-
ne, najveća svjetska softverska kompanija Microsoft imala ja 
manju dobit za 4,3 milijarde dolara, zato su cijene dionica 
Microsofta pale za oko 4%, a minusom je startala i većina 
ostalih dionica u tehnološkom sektoru. Ovaj primjer ukazuje 
kako su privredna kretanja uzajamno povezana i turbulencije 
u jednom sektoru izazivaju slične, nešto manje turbulencije i u 
drugim sektorima i prouzrokuju pad cijena dionica.
 Žestoke reakcije izazvale su vijesti da razvijene zemlje 
izazivaju prehrambenu krizu preradom poljoprivrednih sirovi-
na u biogoriva. Čak je direktor MMF-a Strauss-Kahn izjavio 
da su se MMF-u obratili mnogi zvaničnici, naročito iz nerazvi-
jenih zemalja i energično zatražili da MMF utiče na smanjenje 
prerade hrane za dobivanje biogoriva, nazvavši ovu proizvod-
nju „do sada neviđenom krizom humanosti“ !
 Predsjednik Svjetske banke Robert Zelik (Zoelick), 
kao i direktor MMF-a, smatraju da sadašnja prehrambena kri-
za prijeti da eliminiše pomake učinjene od 2.000. godine u 
smanjenju siromaštva u svijetu. Američki proizvođači etanola 
koriste kukuruz, a sve više i soju, dok se Brazil oslanja na 
šećernu trsku kao sirovinu za biogorivo. 
 Dok na jednoj strani, prerada hrane za dobivanje 
biogoriva izaziva ogromne posljedice, naročito na povećanje 
cijena hrane, na drugoj strani biogoriva su hvaljena i smat-
raju se odgovorom na klimatske promjene. Tako dolazimo 
do jednog paradoksa, u mnogim siromašnim zemljama ljudi 
umiru od gladi, a u bogatim zemljama se hrana koristi za 
proizvodnju biogoriva. Neke zemlje poput SAD-a su progla-
sile proizvodnju biogoriva ključnim elementom za smanjenje 
zavisnosti od nafte iz drugih zemalja. Svjetska banka mlako je 
reagovala na ovako neadekvatan način proizvodnje biogori-
va. Nade polaže na istraživanja „druge generacije“ biogoriva, 
za čiju proizvodnju se neće koristiti prehrambene sirovine.
 Sve važnije svjetske organizacije su zaključile da treba 
obuzdati rast cijena prehrambenih proizvoda, jer su u mnogim 
zemljama počeli socijalni nemiri. Zaključile su da je povećanje 
proizvodnje biogoriva glavni uzročnik povećanja cijena pre-
hrambenih proizvoda, čije su cijene u posljednje tri godine 
povećane za čak 83 % (ovdje se prvenstveni misli na rižu i 
pšenicu)! Procjene Svjetske banke su da bi povećanje cijena 
hrane u svijetu moglo dovesti do krajnje bijede i siromaštva 
preko 100 miliona ljudi u svijetu. Svjetska banka je zatražila 
da bogate zemlje izdvoje 500 miliona dolara za agenciju UN 
za Svjetski program hrane (WFP), kako bi ova organizacija 
mogla nastaviti raditi na suzbijanju gladi u svijetu. Svjetska 
banka je najavila plan udvostručenja zajmova afričkim pol-
joprivrednicima. Neki analitičari čak porede ovaj napor Sv-
jetske banke kao svojevrsni novi new deal (aludirajući na new 
deal koji je proklamovao američki predsjednik Franklin Ruz-
velt, za vrijeme snažne ekonomske krize koja je između 1933. 
i 1934. godine pogodila SAD-a. Očekuje sa da će na sastan-
ku grupe najrazvijenijih zemalja svijeta G7 u junu 2008. go-
dine, biti doneseni dokumenti koji će ublažiti ovu situaciju o 
pogledu visokih cijena hrane u svijetu. Problemi su nastali jer 
su i neke zemlje najveći proizvođači riže stavili ograničenja na 
izvoz (Kina, Indija, Vijetnam i Egipat). 
 U opciji je i moratorij za korišćenje biogoriva koji neki 
predlažu. Cijena riže na Čikaškoj berzi dostigla je nedavni 
cijenu od 24,75 dolara za 100 libri (45,4 kg), a zabilježen je 
i rekord – rast u jednom danu za čak 2,3 % ! Mnogi strahuju 
da će i Tajland, kao najveći proizvođač riže, ograničiti izvoz, 
što bi dovelo do daljih poskupljenja riže na svjetskom tržištu. 

Tajandski premijer Samak Sundaravedž je sve ohrabrio izja-
vom da Tajland neće ograničavati izvoz, jer „ako bi smanjio 
isporuke, Tajland bi izgubio epitet kuhinje svijeta“. Na tržištu 
Tajlanda, cijena ključne vrste bijelog pirinča klase B početkom 
aprila 2008. dostigla je cijenu od 854 dolara za tonu, a prije 
samo godinu dana cijena je iznosila 327,25 dolara za tonu.
 Dakle, stanje je dosta alarmantno na ova tri sekto-
ra (finansijski, energetski i prehrambeni sektor). Nužno je da 
se sve organizacije svijeta koje sudjeluju na globalnom planu 
moraju potruditi da mjerama osnaže privredu, konsolidiraju 
finansijska tržišta, eliminišu proizvodnju bio goriva iz prehram-
benih sirovina i da ovim, a i drugim mjerama, pokrenu prom-
jene koje bi dovele do ozdravljenja finansijskog, energetskog 
i prehrambenog sektora.
 Nevjerovatno je da čak najbogatija zemlja na svijetu 
SAD najavljuje da će građani SAD-a dobivati povrat poreza 
u rasponu od 300 do 1.200 dolara, kao jednokratnu pomoć 
zbog visokih cijena energenata i hrane.... Eto, dotle se doš-
lo....

Faruk Podrug

Superbrends u 
Bosni i Hercegovini
 Međunarodna or-
ganizacija Superbrands, 
globalni autoritet na 
području brandinga, 23. 
aprila 2008. u Sarajevu 
formirala je ekspertno vi-
jeće, koje će biti zaduženo 
za izbor najboljih brando-
va u Bosni i Hercegovinu.
 Ekspertno vijeće 
čine najugledniji marke-
tinški, poslovni, te akademski stručnjaci, kao i predstavnici 
medija, saopćeno je iz kompanije Superbrands Adriatic.
 Organizacija Superbrands prisutna je već u 73 
zemlje svijeta, a od ove godine započinje sa radom i u 
Bosni i Hercegovini. Na zapadnim tržištima organizacija 
djeluje već desetak godina, a dobivanje titule Superbren-
da znak je prestiža za svaku kompaniju. Svake godine 
Superbrands objavljuje knjigu, u kojoj su zastupljeni svi 
superbrendovi na tržištu pojedinačne zemlje u toj godini.
 Status Superbrand primit će one tržišne marke, 
koje će jedinstvenim postupkom glasanja biti izabrane od 
strane ekspertnog vijeća. Za izbor najboljih u Bosni i Her-
cegovini kandidira se 800 tržišnih marki, koje su odabrane 
na osnovi brojnih istraživanja uglednih i nezavisnih agen-
cija za istraživanje tržišta (GfK Sarajevo, Valicon Sarajevo 
te Puls Sarajevo).
 U izboru sudjeluju međunarodne, kao i do-
maće, bosanskohercegovačke tržišne marke. Izabrani 
Superbrandovi će nakon odabira dobiti niz mogućnosti 
za dodatnu komunikaciju prema potrošačima i ostalim 
javnostima. Primjeri iz ostalih tržišta pokazuju da ciljano 
korištenje stečenog statusa Superbrand doprinosi jačanju 
snage pojedinog branda.

besplatan primjerak

 U hotelu Maršal na Bjelašnici održan je seminar o 
temi ”Kako razvijati poljoprivredu kao dodatnu vrijednost turis-
tičkim potencijalima”. Cilj seminara je bio da se utvrde najbrži 
pravci realizacije programa iz oblasti poljoprivrede i turizma 
kao najrealnije osnove i strateške prednosti za razvoj Trnova, 
ali i čitavog Kantona Sarajevo. Markiranjem pravaca razvoja 
poljoprivrede stanovnici bi prepoznali mogućnost plasmana 
vlastitih proizvoda, s obzirom da su stočarski i ratarski proizvo-
di, te šumsko i drugo voće sa ovih prostora (obronci Bjelašni-
ce, Treskavice, Visočice i Jahorine) vrlo kvalitetni i traženi, jer 
predstavljaju ekološki čiste proizvode. 
 Općina Trnovo zauzima 25% površine Kantona i ima 
najznačajnije resurse za razvoj mnogobrojnih vidova turistič-
ke ponude. U tom smislu poljoprivredna proizvodnja, naro-
čito organska proizvodnja hrane, zauzima značajno mjesto. 
Analizirane su komparativne prednosti i mogućnosti daljeg 
razvoja poljoprivredne proizvodnje u općini. Ovom prilikom 
posebna pažnja posvećena je stočarskoj proizvodnji kao stra-
teškoj opredjeljenosti općine u ponudi zdravstveno ispravne 
organske hrane, posebno sa stanovišta kontrole zaraznih bo-
lesti životinja koje se mogu prenositi i na čovjeka, kao uslov 
za održivu stočarsku proizvodnju i razvoj turizma. Istaknut je 
prije svega problem iskorjenjavanja zarazne bolesti bruceloze, 
i kako zainteresirati mještane povratnike da se masovnije ukl-
juče u intenzivniju proizvodnju zdravstveno ispravne hrane za 
potrebe stanovništva i turista. 
 Posebna pažnja poklonjena je značaju edukacije 
proizvođača za pokretanje organske poljoprivredne pro-

izvodnje i evropskim standardima u proizvodnji hrane. 
Načelnik Općine Trnovo, gospodin Miralem Ramić, istakao 
je komparativne prednosti, probleme i mnogobrojne ciljeve 
koji stoje pred stanovništvom općine Trnovo, od kojih je npr. 
iz Urbanističkog projekta ”Bjelašnica I faza” već realizovano 
skoro 80% zadataka. Veliki problem predstavlja nezaintere-
sovanost mladih za povratak na ognjišta trnovskih sela, kako 
bi ulaganje u turističku industriju bilo opravdano, jer ljudi od 
60 – 70 godina ne mogu biti budućnost i osnova prosperiteta 
daljeg razvoja ovih prostora. 
 Posebno je istakao nemogućnost daljeg ulaganja u 
skoro 2/3 prostora općine, jer je federalna Vlada zabranila 
bilo kakve graditeljske aktivnosti na ovim prostorima, zbog 
želje i neostvarenog cilja da se ovi prostori proglase nacional-
nim parkom. Ako federalna Vlada istraje na svom zahtjevu, 
Općina Trnovo bi u narednih nekoliko godina mogla izgubiti 
oko 30 miliona KM. Prema evropskim standardima, osnovu 
za jačanje državne zajednice čini lokalna zajednica, pa bi ona 
trebala i raspolagati vlastitim resursima, a ne vlasti na višem 
nivou. Neovisno od stavova viših instanci, Općina će i dalje 
podržavati i realizirati projekte razvoja poljoprivrede, eko-sela, 
seoskog turizma, skijališta itd., od kojih će stanovnici trnovskih 
sela imati koristi i na toj osnovi bazirati svoju budućnost i osta-
nak na djedovskim ognjištima. 
 Razvojem poljoprivrede u funkciji turističke ponude, 
trnovski prostori trebaju postati omiljeno i poželjno odredište 
domaćih i stranih turista. 

Sulejman Selimović

Poljoprivreda u funkciji razvoja turizma 
općine Trnovo

FBiH: Poticaji poduzetništvu i obrtu u iznosu od 10 miliona KM

Vlada Federacije BiH usvojila je transfer za poticaj razvoja poduzetništva i obrta za 2008. u 
iznosu 10 miliona KM,. Tri miliona KM namijenjeno je za izgradnju poduzetničke infrastruk-
ture, odnosno za poduzetničke zone, klastere, inkubatore i tehnološke parkove, a aplicirati 
mogu lokalne zajednice i udruženja.
 Oko 100.000 KM predviđeno je za poticaje u transferu tehnologija i znanja i osigu-
ranja sistema kvaliteta za subjekte malog gospodarstva; za inovacije 70.000 i za manifesta-
cije i stručne publikacije od značaja za FBiH 80.000 KM.
 Poticaji za opstanak i rast subjekata malog gospodarstva iznose 3,9 miliona KM, a 
za direktnu podršku kantonalnih i Federalne obrtničke komore predviđeno je 150.000 KM.
 Pored toga, dva miliona KM predviđena su za direktnu podršku mikro, malim i sred-
njim preduzećima, gdje distribucija ide putem Investicijske banke Federacije BiH. 
Grejs -period je jedna godina, povrat sedam godina i kamata oko dva posto.



BOSNA I HERCEGOVINA 

Zakon o vinu i rakiji i drugim proizvodima od grožđa i vina («Sl. glasnik BiH», broj 25/08)
Zakon o izmjenama i dopunama Zakona o putnim ispravama Bosne i Hercegovine («Sl. glasnik BiH», broj 33/08)
Uputstvo o izmjeni uputstva o načinu vođenja Zapisnika o otvaranju ponuda («Sl. glasnik BiH», broj 27/08)
Ispravka Pravilnika o uplaćivanju indirektnih poreza i ostalih prihoda i taksi koje naplaćuje Uprava za indirektno 
oporezivanje («Sl. glasnik BiH», broj 25/08)
Ispravka odluke o prodaji carinske robe («Sl. glasnik BiH», broj 25/08)

FEDERACIJA BIH

Zakon o izmjenama i dopunama Zakona o doprinosima («Sl. novine FBiH», broj14/08)
Uredba o izmjenama Uredbe o autocestama u Federaciji Bosne i Hercegovine («Sl. novine FBiH», broj 17/08)
Odluka o naplati takse za korištenje autoceste A1 («Sl. novine FBiH», broj 17/08)
Odluka o izmjenama i dopunama pravila Registra vrijednosnih papira u Federaciji Bosne i Hercegovine  («Sl. novine 
FBiH», broj 18/08)
Pravilnik o uslovima i kriterijima koje mora ispunjavati pravno lice za izradu dokumentacije na osnovu koje se izdaju 
vodni akti («Sl. novine FBiH», broj 17/08)
Pravilnik o izmjenama i dopunama Pravilnika o postupku prodaje državnog kapitala na berzi («Sl. novine FBiH», broj 
19/08)
Pravilnik o izmjenama i dopunama Pravilnika o sadržaju i obliku diplome o majstorskom zvanju («Sl. novine FBiH», 
broj 20/08)
Pravilnik o postupcima u provedbi Programa razvoja male privrede («Sl. novine FBiH», broj 21/08)
Pravilnik o bazi podataka katastra nekretnina («Sl. novine FBiH», broj 21/08)

LOK - micro 11 
godina uspješnog 

rada

U Sarajevu je odr-
žana svečana cere-
monija obilježavanja 
11. godina uspješnog 
rada i poslovanja 
mikrokreditne organi-
zacije LOKmicro, koja 
je izrasla u jednu od 
vodećih mikrofinan-
sijskih organizacija 
i danas zapošljava 
280 osoba u 82 
ureda širom Bosne i 
Hercegovine.
 

U Sloveniji otvorena 
prva HS pivnica po 

uzoru na sarajevsku

U aprilu je otvorena prva 
HS pivnica u Sloveniji. 
Objekat, u koji je inves-
tirano 1,5 miliona eura, 
smješten je u Sežani, na 
600 kvadratnih metara, 
gdje posebno dizajnirani 
ambijent rapolaže sa dvije 
stotine sjedećih mjesta. 
Ovo je sigurno nastavak 
dobre saradnje između 
Slovenije i slovenačkih 
firmi i grupacije MIMS. 

Jubilej Centrotrans 
Eurolinesa

Kompanija Centrotrans Euroli-
nes promovirala je u Sarajevu 
monografiju Poslovnog sistema 
Centrotrans Eurolines Per aspera 
ad astra. 
 Promocija monografije odr-
žana je povodom obilježavanja 60 
godina postojanja ove kompanije i 
45 godina imena Centrotrans. 
 Ova monografija je mali 
presjek razvoja Centrotransa, ali 
i drumskog bh. saobraćaja, kroz 
sve ove godine postojanja. Bio je 
to jedan zaista trnovit put, kazao 
je generalni direktor kompanije 
Centrotrans Eurolines Muhamed 
Šaćiragić. 

Novi uspjesi ASA Auto

Kompanija ASA Auto potpi-
sala je s Volkswagenom AG 
iz Wolfsburga importerski 
ugovor za privredni prog-
ram tog proizvođača. Ovaj 
četvrti uzajamno potpisani 
ugovor predstavlja nastavak 
najvišeg nivoa saradnje pro-
izvođača iz Njemačke i ASA 
Auta, a ujedno je rezultat 
izvanrednih uspjeha firme 
ASA Auto na tržištu BiH
 Nakon Škode, Volk-
swagen putničkog programa 
i Audija, sada se i Volkswa-
gen privredna vozila nalaze 
u istom društvu.

U Hrasnici otvorena fabrika Famos Adi 
vrijedna13 miliona EUR

U Sarajevu je započela proizvodnja autodijelova u fabrici FA-
MOS Adi smještenoj u industrijskoj zoni FAMOS u Hrasnici. 
Investicija, s potrebnim mašinama, vrijedna je 13 miliona EUR. 
 Projekt je podržala Vlada Kantona Sarajevo osiguran-
jem povoljnih kreditnih sredstava putem Komercijalne banke. 
Dodatna sredstva u iznosu od 700.000 KM izdvojili su Vlada 
KS-a i Općina Ilidža.
 Ova reprezentativna fabrika imat će izvoznu orijentaci-
ju čime će značajno doprinijeti smanjenju trenutnog debalansa 
između izvoza i uvoza, ali će i zaposliti nove kadrove.
 Firma FAMOS Adi trenutno zapošljava 50 ljudi, a 
prema programskoj orijentaciji do kraja godine planirano je 
zapošljavanje još 50 osoba. U narednoj godini radni odnos za-
snovat će oko 150 novih radnika.




